პროექტი
საქართველოს მთავრობის
დადგენილება №
2018 წლის                                                        ქ. თბილისი

[bookmark: _GoBack]„ბავშვთა განვითარებისკენ მიმართული ადრეული ჩარევის სახელმწიფო კონცეფციის“ განხორციელების 2018-2020 წლების ეროვნული სამოქმედო გეგმის დამტკიცების თაობაზე

მუხლი 2. ეთხოვოს ადგილობრივ მუნიციპალიტეტებს გეგმის განხორციელებისათვის დაგეგმილი აქტივობების განხორციელების ხელშეწყობა.

1. ინფორმაცია სამართლებრივი აქტის პროექტის შესახებ
	პროექტის მომზადება განპირობებულია იმ გარემოებით, რომ  საქართველოს პარლამენტის მიერ 2017 წლის 9 თებერვალის „ბავშვთა განვითარებისკენ მიმართული ადრეული ჩარევის სახელმწიფო კონცეფციის დამტკიცების შესახებ“ დადგენილებით (N282-IIს), საქართველოს შრომის, ჯანმრთელობისა და სოციალური დაცვის სამინისტროს დაევალა „ბავშვთა განვითარებისკენ მიმართული ადრეული ჩარევის სახელმწიფო კონცეფციის“ პრინციპების გათვალისწინებით სფეროს განვითარებისთვის საჭირო ღონისძიებების დაგეგმვა. გეგმა შემუშავებულია სხვადასხვა უწყებების, მათ შორის საქართველოს შრომის, ჯანმრთელობისა და სოციალური დაცვის სამინისტროს ჯანმრთელობის დაცვის დეპარტამენტის, „საქართველოს ადრეული ინტერვენციის კოალიციის“, საქართველოს რეგიონული განვითარებისა და ინფრასტრუქტურის სამინისტროსა და სხვადასხვა მუნიციპალიტეტების ბაგა-ბაღების მართვის სააგენტოების ჩართულობით.
	2. პროექტის მიღებით გამოწვეული საფინანსო-ეკონომიკური შედეგების გაანგარიშება
	პროექტის მიღება არ გამოიწვევს დამატებითი ხარჯების გამოყოფას სახელმწიფო ბიუჯეტიდან. 
	ამასთან, ხარჯთაღრიცხვები ბავშვთა ადეული განვითარების სახელმწიფო გეგმაში არ არის წარმოდგენილი, ვინაიდან გეგმის განხორციელებაში მონაწილე უწყებები აქტივობებს განახორცილებენ დამტკიცებული ბიუჯეტის ფარგლებში, ასევე დონორი ორგანიზაციების ფინანსური მხარდაჭერით, ხოლო „სოციალური რეაბილიტაციისა და ბავშვზე ზრუნვის“ სახელმწიფო პროგრამის ადრეული განვითარების ქვეპროგრამის ბიუჯეტის ზრდა გათვალისწინებულია საშუალოვადიანი სამოქმედო გეგმით.
	3. პროექტის მოსალოდნელი შედეგი
	წარმოდგენილი პროექტის დამტკიცების შედეგად მოხდება განვითარების შეფერხების მქონე ბავშვებში პრობლემის ადრეული იდენტიფიცირება და ადრეული ჩარევა, რაც ხელს შეუწყობს ჩარევის ეფექტურობას. ასევე გეგმით გათვალისწინებულია პროფესიონალი კადრების მომზადება და ადგილობრივი მუნიციპალიტეტების როლის გაზრდა ადრეული ჩარევის მიმართულებით.
	4. პროექტის განხორციელების ვადები
 	პროექტის განხორციელების ვადაა  2018-2020 წლები.
	5. პროექტის ავტორი დ წარმდგენი
	პროექტის ავტორი და წარმდგენია საქართველოს შრომის, ჯანმრთელობისა და სოციალური დაცვის სამინისტრო.      
